
Pou Piblikasyon Imedyat: 17 fevriye 2012 

GOUVÈNÈ CUOMO DEVWALE PLAN POU MODÈNIZE AK POU REBATI I‐390 INTERCHANGE NAN 

ROCHESTER 

 

 

$26 Milyon Dola ki nan Bidjè Egzekitif la pou Premye Faz Pwojè a  

 

Jodi a, Gouvènè Andrew M. Cuomo te devwale nouvo plan yo pou modènize ak rebati I‐390 Interchange 

nan Rochester. Pwojè a pral kreye yon pòt‐louvri nan University of Rochester, pou pèmèt yo agrandi 

kanpis la, epitou pou kreye anpil djòb. Gouvènè a te mete $26 milyon dola nan Bidjè Egzekitif 2012‐13 li 

pou sipòte de (2) premye faz pwojè a.  

 

Pwojè a pral amelyore fason pou moun antre nan kanpis University of Rochester, kanpis Monroe 

Community College ak kanpis Rochester Institute of Technology, pou bay anpil ak yon pakèt nouvo djòb 

nan ekonomi lokal ki kreye avèk devlopman inivèsite a. Yo pral kreye apeprè 630 djòb tou nan domèn 

konstriksyon. 

 

Gouvènè Cuomo di konsa, “Re‐konstwiksyon I‐390 Interchange pral ede Rochester kontinye eksplwate 

pwen fò li yo kòm youn nan premye sant devlopman aprantisaj ak pwofesyonèl nasyon an, pandan l ap 

kreye anpil ak yon pakèt djòb. Lè nou rebati enfrastrikti enpòtan nan New York, nou kapab relanse 

ekonomi eta nou an, epitou se rezon sa a ki fè mwen te mete $26 milyon dola nan Bidjè Egzekitif mwen 

an pou sipòte premye faz pwojè enpòtan sa a.” 

 

Gouvènè Adjwen Robert Duffy di konsa, “Kòm yon ansyen Majistra Rochester, mwen kapab konfime 

kijan li enpòtan pou rebati ak modènize I‐390 Interchange. Rochester se kay pou kèk nan enstitisyon 

enpòtan edikasyon avanse peyi a, epi modènizasyon Interchange pral pèmèt yo agrandi inivèsite a ak 

kreye anpil ak yon pakèt nouvo djòb. Gouvènè Cuomo ak mwen ap kontinye mete kreyasyon anpil djòb 

ak envestisman nan enfrastrikti eta nou an nan mitan plan nou an pou rebati New York.” 

 

Konsèy Devlopman Ekonomik Rejyonal (Regional Economic Development Council) Finger Lakes Gouvènè 

Cuomo te idantifye pwojè I‐390 kòm yon pwojè kle. Pwojè a ap gen ladan plizyè faz k ap ede rezoud 

pwoblèm blokis ak pwoblèm sekirite nan sikilasyon machin toutolon koridò I‐390. Nan pwojè jeneral la, 

genyen anpil amelyorasyon enpòtan nan kalfou East River Road ak Kendrick Road, epitou genyen gwo 

amelyorasyon alafwa nan kalfou East Henrietta Road ak West Henrietta Road toutolon I‐390 la. 

Amelyorasyon nouvo ranp yo ak kapasite a ap fè bon amelyorasyon nan fason pou antre ak sòti nan 

kanpis University of Rochester ak Monroe Community College, epitou sa ap ede sipòte lòt pwogram 

devlopman lokal yo. 

 

Manm Komisyon Depatman Transpò Eta New York State (NYSDOT), Joan McDonald, di konsa, “Rezo 

transpò nou nan Rochester ak nan Eta New York dwe satisfè bezwen sikilasyon modèn machin yo. Lè 

nou travay ansanm avèk kominote inivèsite a, n ap envesti nan koneksyon enpòtan sa a, epitou n ap bay 

pi bon aksè ak mobilite pou siklis ak pyeton yo, pandan n ap kontinye entegre sikilasyon veyikil‐a‐motè 

avèk mòd transpò ki pi bon pou sante, epitou ki pi apwopriye. Pwojè a se egzanp pwojè gouvènman k ap 

travay pou repare enfrastrikti enpòtan k ap pèmèt ekonomi lokal la kontinye devlope ak fè pwogrè.” 

 

Yon faz enpòtan pwojè a ap gen ladan yon nouvo ranp ant Kendrick Road ak direksyon nò I‐390, ak yon 

nouvo ranp aksè ant East River Road ak direksyon sid I‐390. Nouvo koneksyon sa yo nan I‐390 pral ede 

amelyore sekirite a, redui blokis machin yo, epi bay aksè ki nesesè pou University of Rochester vanse 

avèk plan yo pou agrandi kanpis yo, lopital yo, ak sant rechèch yo. University of Rochester se pi gwo 

patwon nan zòn Rochester, ak sizyèm pi gwo patwon nan Eta New York. Amelyorasyon sa yo pral ede 

sipòte devlopman Inivèsite a ak zòn ki toupre yo san pran souf. Yo prevwa yo pral akòde kontra 

konstriksyon yo pita nan ane sa a. 

 

Manm Kongrè, Louise Slaughter (NY‐28), di konsa, “Amelyorasyon ki pral fèt sou I‐390 yo se bon nouvèl 

pou tout moun k ap viv oswa k ap travay anba lavil la. Sa ap yon gwo faktè ekonomik pou zòn Rochester, 

pou pèmèt enstitisyon siperyè klas mondyal nou yo ak sosyete klas mondyal nou yo agrandi pou kreye 

anpil ak yon pakèt djòb. Mwen pran plezi pou sipòte pwojè enfrastrikti enpòtan sa a ki nesesè a, epitou 

mwen t ap batay depi lontan pou pwojè k ap amelyore sistèm transpò rejyonal nou an nan yon sans ki 

endike devlopman ekonomik vini avèk amelyorasyon enfrastrikti.”  

 

Senatè Joseph Robach di konsa, “Lansman pwojè sa a pou bati I‐390 Interchange se yon gwo viktwa pou 

biznis lokal yo, pou bon jan kolèj ak inivèsite, epitou pou moun k ap viv isit la nan Rochester. Gouvènè 

Cuomo te toujou kijan li bon pou envesti nan pwojè enfrastrikti enpòtan, epitou mwen bat bravo pou li 

poutèt li mete plis pase $25 milyon dola nan Bidjè Egzekitif li pou reyalize pwojè sa a. N ap kontinye fè 

tout sa nou kapab pou kreye anpil djòb nan zòn Rochester, epi pou relanse ekonomi eta nou.” 

 

Manm Asanble Joseph Morelle di konsa, “Mwen di Gouvènè Cuomo mèsi pou kalite dirijan li lè li 

anvizaje lansman pwojè I‐390 la ane sa a. Rekonstwiksyon ak modènizasyon Interchange pral pèmèt 

kolèj ak inivèsite klas mondyal Rochester yo devlope ak agrandi, pou kreye anpil nouvo djòb ak 

envestisman. Pandan twò lontan, nou te mete pwojè enpòtan tankou sa a nan tiwa, men se vrèman yon 

nouvo jou nan New York. Lè nou travay ansanm nou kapab asire ekonomi eta nou an rebati, epi anpil 

nouvo djòb kreye pou Nouyòkè yo.” 

 

Manm Asanble David Gantt di konsa, “Gouvènè Cuomo mete nan Bidjè Egzekitif li ane sa a yon plan 

serye pou rebati enfrastrikti transpò eta nou an. Mwen kontan poutèt pwojè I‐390 Interchange jwenn 

priyorite, epitou poutèt pwojè a pral kòmanse ane sa a. Pwojè sa a pral yon gwo sipò pou University of 

Rochester, RIT, ak Monroe County Community College, epitou pou anpil ti biznis ki nan zòn sa a.” 

 

Majistra Vil Rochester, Thomas S. Richards, di konsa, “Jodi a, se yon gwo jou pou Vil Rochester. Lè nou 

rebati I‐390, nou prepare travay pou plizyè peryòd dizan kwasans ak ogmantasyon djòb yo pidevan, 

epitou nou pèmèt bijou Rochester yo – enstitisyon edikasyon siperyè nou yo – kontinye envesti nan vil 

nou an. Sa se yon gwo viktwa pou Eta New York, pou Vil nou an, epitou pou kolèj ak inivèsite nou yo, k 

ap jwenn avantaj nan pwojè sa a pandan plizyè ane k ap vini yo. Mwen bat bravo pou Gouvènè Cuomo 

pou kalite dirijan li, epitou pou objektif li pou lanse pwojè sa a.” 

 

Prezidan University Rochester, Joel Seligman, di konsa, “Mwen bat bravo pou Gouvènè Cuomo pou sipò 

li bay pou pwojè I‐390/Kendrick Road Interchange. Kalite dirijan desizif Gouvènè a te enpòtan pou vanse 

avèk pwojè transfòmasyon sa a. Sa ap pèmèt University of Rochester kreye anpil ak yon pakèt djòb 

toutbon, epitou sa ap pèmèt pozisyon nou vin pi fò kòm youn nan inivèsite rechèch prensipal 21yèm syèk 

la. Pou kalite dirijan ak vizyon li pou yon New York pi fò ak pi bon, mwen gen anpil rekonesans.” 

